
MODYUL  9 
ANG REBOLUSYONG PILIPINO TUNGO SA KALAYAAN 

 

Ang modyul na ito ay nakasentro sa pagsibol ng rebolusyong Pilipino. Sa 

masidhing pagnanais ng mga Pilipino na makalaya sa pananakop ng mga Kastila, 

naghimagsik at nakipaglaban sila sa mga Kastila sa kabila ng napakarami nilang 

kakulangan sa larangan ng himagsikan. Sa Modyul 8, pinag-aralan mo ang 

mapayapang kilusan ng propaganda at ang mga pagkabigo ng mga propagandista. 

Pag-aaralan mo ngayon sa modyul na ito ang unti-unting pagkakabuklud-buklod ng 

mga Pilipino upang isulong ang rebolusyon at iba’t ibang paraan ng pag-aalsa. 

Tatalakayin din dito kung paanong ang kawalan ng pagkakaisa ay naging sanhi upang 

hindi lubos na makamtan ang inaasam na kalayaan.  

 

  May limang aralin sa modyul na ito: 

 Aralin 1: Ang Pilosopiya at Layunin ng Katipunan 

 Aralin 2: Ang Sigaw sa Pugad Lawin at ang Paglaganap ng Rebolusyon 

 Aralin 3: Ang Pag-aagawan sa Liderato ng Katipunan 

 Aralin 4: Ang Kasunduan sa Biak-na-Bato at Pagsuko ng mga Rebolusyonaryo 

 Aralin 5: Ang Pagpapatuloy ng Rebolusyon at Pagbuhay na muli sa Katipunan 

 

     Pagkatapos mong mapag-aralan ang modyul na ito, inaasahang iyong: 

 

1. Masusuri ang kadahilanan at simula ng Rebolusyon; 

2. Mapag-uugnay-ugnay ang mga pangyayaring naganap sa panahon ng 

himagsikan; 

3. Mahihinuha ang implikasyon ng kawalan ng pagkakaisa sa himagsikan; 

4. Mabibigyang kahulugan ang itinadhana ng Kasunduan sa Biak-na-Bato; at 

5. Maipagmamalaki ang kagitingan ng masang Pilipino na harapin ang hamong 

makipaglaban tungo sa kalayaan. 

PANIMULANG PAGSUSULIT: 
      Bilugan ang titik ng tamang sagot: 

1. Ang pagkakaalam na may Katipunan na ay nagsimula lamang sa: 

A. away ng dalawang kasapi 

B. liham na nakumpiska ng mga Kastila 

C. artikulong nakasulat sa pahayagan 

D. kwento ng mga nagtatag 

2. Sa unang yugto ng himagsikan, kinilalang mahusay na pinuno sa labanan si: 

A. Andres Bonifacio  

B. Ladislao Diwa 

C. Teodoro Patinio 

D. Emilio Aguinaldo 

3. Kasama sa walong lalawigan na nag-alsa noong panahon ng himagsikan  ang  

    Cavite, Laguna, Maynila, Bulakan, Tarlac, Nueva Ecija, Pampanga at: 

A.Romblon 

B.Quezon 

C. Batangas  

D. Mindoro Oriental 

  4. Ang kawalan ng pagkakaisa ng mga lider sa himagsikan ay nagdulot  ng:  

                A. katiwalian 

                B. tagumpay 

C. kapangyarihan 

D. kabiguan 

   5. Ang ibig sabihin ng Kasunduan sa Biak-na-Bato ay: 

                 A. Kastila pa rin ang mamumuno sa bansa. 

                 B.Pilipino ang mamumuno sa bansa. 

                 C.Malaya na ang mga Pilipino. 

                 D.Mananatili ang isang Pilipino na mamuno ng bansa. 

6. Kung ang pangkat Magdiwang ay kay Andres Bonifacio, ang kay Emilio          

    Aguinaldo  naman ay pangkat: 

A.Magtanggol 

B.Magalang 

C.Magdalo 

D.Magsadia 

7. Ang posisyon ni Andres Bonifacio sa pamunuan ng mga maghihimagsik sa  

naganap na kumbensyon sa Tejeros ay: 

A. pangulo 

B. kapitan heneral 

C.direktor ng interior at lokal na pamahalaan 

D.direktor ng digmaan  

8. Nahatulang mamatay ang magkapatid na Andres at Protacio Bonifacio 

sa kasalanang: 

 A. pagtataksil sa bayan 

                      B. pagkampi sa Kastila 

                      C. pandaraya sa eleksyon 

                      D. pagpapabaya sa tungkulin 

9. Ang Kasunduan sa Biak-na-Bato ay nagsasaad na ang mga  

rebeldeng Pilipino ay: 

A. papatawan ng parusa 

B. patatawarin sa kasalanan 

C. papaalisin lahat sa Pilipinas 

D. pagtatrabahuhin sa tanggapan 

10. Layunin ng Kasunduan sa Biak-na-Bato na: 

A. itigil ang labanan para sa ikatatahimik ng bansa 

B. ibigay na ang kalayaang hinihingi ng Pilipinas  

C. itago sa lahat ang mga anomalya sa pamahalaan 

D. ituloy ang labanan kahit may Kasunduan 

11. Hiningan ni Andres Bonifacio ng payo kung dapat ituloy ang himagsikan: 

A. Jose Rizal 

B. Emilio Aguinaldo 

C.Pio Valenzuela 

D.Emilio Jacinto 

12. Kinilalang Utak ng Himagsikan si: 

A.Emilio Jacinto 

B. Andres Bonifacio 

C.Emilio Aguinaldo 

D.Apolinario Mabini 

13. Habang tumatagal, ano ang namagitan sa kampo ng mga manghihimagsik 

 sa pamumuno nina Bonifacio at Aguinaldo? 

A. nagkaroon ng hidwaan 

B. nagkanya-kanya 

C. nagplano sa laban 

D. nagwalang bahala sa tungkulin 

14. Sino ang tumutol na bigyan ng pwesto si Andres bonifacio sa Pamahalaang  

       Rebolusyunaryo? 

A. Candido Tirona 

B. Daniel Tirona 

C. Mariano Trias 

D. Emilio Aguinaldo 

15. Saang bansa nagtungo si Emilio Aguinaldo bilang pagsunod sa Kasunduan 

 sa Biak-na-Bato? 

A.Hongkong 

B.Guam 

C.Paris 

D.Amerika 

16. Nagdesisyon ang mga katipunero na ituloy ang himagsikan sa kabila  

ng maraming kakulangan nila nang: 

            A. mabulgar ang samahang ito. 

            B. matantong wala silang magagawa. 

            C. matuklasang mananalo sila sa laban. 

            D. magbigay ng suporta ang ibang lalawigan. 

17. Namagitan sa Kasunduan sa Biak-na-Bato si: 

A. Gobernador Heneral Primo de Rivera 

B. Emilio Aguinaldo 

C. Cayetano Arellano 

D. Pedro Paterno 

18. Ano ang tunay na dahilan ng pagkabigo ng Kasunduan sa Biak-na-Bato: 

A. pagkamatay ni Andres Bonifacio 

B. pagkabulgar ng Katipunan 

C. pagsikat ni Emilio Aguinaldo 

D. pag-aalinlangan ng mga Kastila at Pilipino sa isa’t isa 

19. Saang bansa ginawa ang bandilang Pilipino? 

A. Japan 

B. Hongkong 

C. Indonesia 

D. Singapore 

20. Bakit naisip ni Emilio Aguinaldo na bumalik sa Pilipinas upang ituloy ang   

     himagsikan? 

A. Tinawagan siya ng mga rebolusyunaryo rito. 

B. Pinangakuan siyang tutulungan ng pinunong Amerikano. 

C. Sinunod lamang niya ang Kasunduan na bumalik siya. 

D. Magiging pangulo siya sa pagdating dito. 

ARALIN 1 
ANG KATIPUNAN AT ANG PAGLAGANAP NG REBOLUSYON 
 
 Narinig mo na marahil ang Katipunan o KKK. Marahil ay batid mo na ang papel 

ng Katipunan sa himagsikang Pilipino.  

Ang araling ito ay susuri sa mga kaganapan at kadahilanan na nagbunsod sa 

Katipunan upang pangunahan ang himagsikan. Susuriin din kung ano ang mga 

kahinaan at kalakasan ng rebolusyong kanilang isinulong. Handa ka na ba?  

   

Pagkatapos ng araling ito, inaasahan na iyong: 

1. Matatalakay ang mga layunin ng Katipunan; at 

2. Maipaliliwanag ang mga kadahilanan at kaganapang nagsulong sa 

himagsikan. 

 
Gawain 1: Pag-isipan Mo! 

Ikaw ba ay nakaranas na ng pagkikimkim ng galit sa ibang tao? Tsekan ang 

mga dahilan kung bakit ang isang tao ay maaaring magalit sa iba: 

a. Binastos  e. Ninakawan 

b. Ipinahiya  f. Pinagtawanan 

c. Sinaktan  g. Pinagsalitaan ng masakit 

d. Inapi   i. Pinintasan 

Ano ang maaaring gawin ng isang tao kung hindi niya makayanan ang kanyang galit? 

 1._______________________________________________________________ 

 2._______________________________________________________________ 

 3._______________________________________________________________ 

 
Pagsabog ng Kinikimkim na Galit   
 Sa mga nakaraang modyul, natalakay natin kung ano ang dinanas na kalupitan 

ng mga Pilipino noong panahon ng Kastila. Napag-alaman din natin ang pagsisikap ng 

mga propagandista na mapagbago ang sistema ng pamamahala ng mga Kastila. 

Nagwakas ang kilusang propaganda sa pagkamartir ni Dr. Jose Rizal sa Luneta noong 

1896. 

 Ang galit sa mga opisyal na Kastila at sa mga prayle, na matagal nang 

kinikimkim ng mga Pilipino, ay unti-unting umabot sa sukdulan noong huling bahagi ng 

ika-19 na siglo. Noong panahong aktibo ang kilusang propaganda, nagkaroon din ng 

depresyong ekonomiko na higit na nagpahirap sa mga Pilipinong manggagawa at 

nakaapekto kahit na sa mga nakatataas na antas sa lipunan noong 1891-1895. 

Naragdagan pa ito ng pag-atake ng mga pesteng balang sa mga palayan ng Gitnang 

Luzon noong 1896. Idagdag mo pa rito ang tagtuyot na sumira rin sa iba pang pananim. 

Ang lahat ng ito ay nagdulot ng krisis pang-ekonomiko na nagpasidhi ng miserableng 

pamumuhay ng lahat ng Pilipino. Kinailangang kumilos ang lahat at humanap ng mga 

paraan upang mapabuti ang kalagayan ng bansa!  

 Nang araw na ipatapon si Rizal sa Dapitan, isinilang ang Katipunan. 

Nagpapahiwatig ito ng paglilipat ng pamumuno mula sa mga kamay ng mga 

asimilistang ilustrado tungo sa mga kamay ng isang separatistang lider na kabilang sa 

mahihirap.  

Nang madakip si Rizal, ang mga kasapi ng repormistang La Liga Filipina ay 

nahati sa dalawa. Ang una ay ang Cuerpo De Compromisarios na nagpatuloy na 

sumuporta sa La Solidaridad. Ang ikalawa ay binuo ng mga radikal na pinamunuan ni 

Andres Bonifacio, isang tagasunod ni Dr. Jose Rizal na kabilang sa mga mahihirap. 

Itinatag ni Bonifacio ang Katipunan upang makipaglaban sa mga Kastila at matamo ang 

kalayaan sa kamay ng mga mananakop sa pamamagitan ng madugong rebolusyon. 

 
Ang Pilosopiya ni Andres Bonifacio  
 

 Ang Katipunan ang siyang tagapagmana ng rebolusyonaryong tradisyon ng mga 

Pilipino, ang tradisyon ng maliliit laban sa mga Kastila sa loob ng tatlong daang taong 

pananakop ng Espanya. Itinatag ito ni Andres Bonifacio, isang mahirap na taga-tondo, 

na walang naabot kundi ika-apat na baytang sa elementarya. Sa pamamagitan ng 

sariling pagsisikap ay natuto siyang bumasa ng Kastila at Tagalog. Masipag siya, 

matiyaga, at mahilig magbasa kaya’t mataas ang isip. 

Nang madakip si Dr. Jose Rizal, umigting ang paniniwala ni Bonifacio na isang 

sandatahang pag-aalsa, at hindi reporma lamang, ang makapagbabago sa kalagayan 

ng bansa. Higit sa lahat, ninais niya na tuluyang lumaya sa kamay ng mga Kastila. 

Sinasabi sa aklat ni Teodoro Agoncillo na: “Mula nang itatag niya ang Katipunan 

hanggang sa sumiklab ang himagsikan, si Bonifacio ang tunay na Supremo at kaluluwa 

ng kilusang may layong hanguin ang bayan sa kaalipinan. Utang sa kanya ang 

pagkakaroon ng himagsikan na sa kasaysayan ng Pilipinas ay siyang pinakamakulay at 

pinakamahalaga.” 

 

Ang Katipunan 

Noong Hulyo 7, 1982, matapos hulihin ng mga Kastila si Dr. Jose Rizal 

nagpulong sa isang maliit na bahay sa Daang Azcarraga ngayo’y Claro M. Recto, sina 

Andres Bonifacio, Ladislao Diwa, Deodato Arellano, at ilan pang kasama. Itinatag nila 

ang Kataas-taasan Kagalang-galangang Katipunan ng mga Anak ng Bayan o KKK ito 

ang Katipunan. 

 Sa simula ng pagkatatag nito, ang Katipunan ay naglayong pukawin ang 

damdaming nasyonalismo at ibalik ang kalayaan ng mga Pilipino. Naniwala din ang 

mga Katipunero na kailangan ng pagkakaisa upang makamit ang minimithing kalayaan. 

Kaya naman pinagyaman nila ang pagtutulungan, pagmamahal sa bayan, ang 

pagkakapantay-pantay, at pagkakapatiran ng mga Pilipino. Ngunit higit sa lahat, 

itinaguyod ng samahan ang pamamaraang mabagsik at pangahas – ang pag-aalsa. 

 Noong una’y isang lihim na samahan ang Katipunan. Ang mga miyembro ay 

palihim kung magpulong. Ang pagpaparami ng miyembro ng samahan ang unang 

pinagtuunan ng mga gawain ng mga Katipunero. Pangalawa ang pagtatalakay at 

pagpaplano ng mga gawaing nagpapakita ng pagtutulungan, pagmamahal sa bayan at 

pagkakapatiran. Tatlong layunin ang isinulong: (1) kasarinlan para sa bayan, (2) 

pagtuturo ng kagandahang-asal sa pag-iisip at paggawa, pagtatakwil sa mga bulag na 

paniniwala, at (3) pagtatanggol sa maralita at mahihina. Nakapaloob ang mga ito sa 

Kartiya ng Katipunan na binuo ni Emilio Jacinto, ang tinaguriang Utak ng Katipunan. 

 Ang paraan ng pagsapi ay masalimuot ngunit mabisa. Ang isang kasapi ay 

kukuha ng dalawang bagong kasapi na hindi magkakilala. Ang kumuha lamang ang 

may kilala sa kanila. Bawat isa sa dalawang bagong kasapi ay kukuha rin ng 

tigdalawang bagong kasapi, kaya’t parami nang parami ang mga naging miyembro. 

Nang malaunan, hinayaan nang kumuha ang mga kasapi ng kahit anong dami. Kaya’t 

lalong lumaki ang mga miyembro at nagtatag na ng lupong pamunuan. Si Andres 

Bonifacio ay tumangging maging pangulo at naging interbentor o tagapamagitan 

lamang. Kaya’t iba’t iba ang naging pangulo ng Katipunan. 

 Bawat kasapi ay nagdaraan sa mahigpit na pagsubok na nagtatapos sa paghiwa 

sa may pulso ng kaliwang bisig at gagamitin ang sariling dugo sa pagpirma ng pagiging 

kasapi. 

 Gaya ng mga repormista, nagtatag din ng lihim na diyaryo ang Katipunan, ang 

“Kalayaan.” Ito ay naglayong mapalaganap ang mga simulain at mithiin ng samahan. 

 

Gawain 2: Pagpapalalim ng Kaalaman 
 

 Ang mga sumusunod ay galing sa “Mga Aral ng Katipunan.” Ipaliwanag ang 

nasasaad na kaisipan. 

1. Ang kasipagan sa paghahanap buhay ay pagmamahal din sa sarili, sa asawa, 

anak, kapatid o kababayan. 

2. Sa taong may hiya, salita’y panunumpa. 

3. Ang buhay na hindi ginugugol sa isang malaki at banal na kadahilanan ay kahoy 

na walang lilim, at damong makamandag. 

4. Ang babae ay huwag mong tingnang isang bagay na libangan lamang, kundi 

isang katuwang sa mga kahirapan nitong buhay. 

Tandaan Mo! 

 Nang mabigo ang Kilusang Propaganda, naitatag ang Katipunan, 

sa pamumuno ni Andres Bonifacio, upang isulong ang 

himagsikan. 

 Lihim na samahan ang Katipunan, at mahigpit ang pagsubok sa mga nagnais 

sumapi dito. 

 Isinulong ang Katipunan ang mga aral na naglalayong itaguyod ang pagkakaisa, 

pagtutulungan ng mga mahihirap, paggalang sa mga karapatan ng mga 

kababaihan at kalalakihan, at kagandahang-asal sa isip at gawa. 

 

 
Gawain 3: Paglalapat 
Kung ikaw ay nagawi na sa Caloocan City, napansin mo marahil ang 

bantayog ni Bonifacio. Ito ang tinatawag na Monumento bilang paggalang at pag-alaala 

kay  Bonifacio. Ano ang ipinagugunita nito sa mga mag-aaral na gaya mo? Ipaliwanag.  

ARALIN 2 
ANG SIGAW SA PUGADLAWIN AT ANG PAGLAGANAP NG REBOLUSYON 
 

 Dumami ang kasapi at ang lihim ay nabunyag. Ang araling ito ay tatalakay sa 

pagkakabunyag ng Katipunan, kahalagahan ng Pugadlawin at paglaganap ng 

rebolusyon sa buong kapuluan. 

  

Pagkatapos ng araling ito, inaasahang iyong: 

 1. Masusuri ang mga pangyayari sa paglaganap ng rebolusyon; at 

 2. Matutukoy ang mga mahahalagang tao at ang kanilang mga ginampanan sa 

rebolusyon laban sa Kastila. 

 
Gawain 1: Pag-isipan Mo! 

Direksyon: Hanapin ang mga titik at bumuo ng pangalang isasagot sa mga 

tanong sa ibaba. 

J T E O D O R O P A T I N O B K D B K D 

M O I C A F I N O B S E R D N A P O A I 

A R S M E N M X P U G A D L A W I N X A 

C R S E A G U I N A L D O A R Q Z V O R 

A X M A R I A N O G I L C L Z B X M N Y 

R S D F G I H J K L C A V I T E M I N O 

I Q W E R T Z Y U I O P A G S D U F G D 

O Z X C V B K A T I P U N A N Q N M X E 

S A K A Y N M E L C H O R A A L I N A M 

 

Mga Tanong 

• Ano ang isa sa walong lalawigan na nag-aklas laban sa Kastila? 

• Sino ang pareng nagsumbong sa Katipunan sa mga Kastila? 

• Sino ang ina ng Katipunan? 

• Saan ang lugar kung saan ang hudyat ng rebolusyon ay ginawa? 

• Sino ang kasapi ng Katipunan na nagbulgar sa samahan? 



 12

• Ano ang samahan na dating sinapian ni Bonifacio? 

• Ano ang samahang itinatag ni Andres Bonifacio? 

• Sino ang supremo? 

• Sino ang alcalde ng Kawit, Cavite? 

• Ano ang pahayagan ng mga Katipunero? 

• Sino ang isang sikat na lider ng Katipunan? 

• Sino ang ating pambansang bayani? 

 Natukoy mo ba ang mga pangalang hinihingi? Talakayin natin ngayon ang 

kanilang kahalagahan. Basahin mo ang mga sumusunod at matutuwa ka kung 

malalaman mong tama ang iyong isinagot. Handa ka na ba? 

 
Ang Pagkakabunyag ng Katipunan 
 

 Imposibleng maitago at manatiling lihim ang mabilis na lumalagong samahan. 

Ang mga miyembro nito ay gabi-gabing nagpupulong. Nagsimulang maghinala at 

kumalat ang mga balita  na mayroong lihim na samahan laban sa mga Kastila. 

 Noong Agosto 19, 1896 natiyak ng mga Kastila ang katotohanan ng Katipunan. 

Nabunyag ito dahil sa galit ng dalawang katipunerong empleyado ng Diaryo de Manila. 

Ibinunyag ni Teodoro Patiño (isa sa mga katipunero), ang lihim sa kanyang kapatid na 

si Honoria na nagtrabaho sa isang bahay-ampunan. Sinabi ni Honoria sa isang madre, 

si Sor Teresa, ang tungkol sa samahan. Sinabi ni Sor Teresa ang natuklasan kay Padre 

Mariano Gil na siyang nagsumbong sa mga opisyal na Kastila. Dahil dito, nilusob and 

Diaryo de Manila at kinumpiska ang mahahalagang ebidensya tungkol sa Katipunan, 

tulad ng mga dokumento at armas. Nagkaroon ng maraming pag-aresto sa mga 

katipunero. 

 
Sigaw sa Pugadlawin 
 
 Ang mga katipunerong nakatakas ay nagtungo sa Balintawak, isang nayon sa 

Kalookan, at nagtipon sa Pugadlawin noong Agosto 23, 1896. Dito ay nagpulong sila sa 

bahay ng anak ni Melchora Aquino, kilala bilang “Tandang Sora” at “Ina ng Katipunan”. 

Nagkasundo ang mga katipunero sa panahon na upang lantarang lumaban sa mga 

Kastila. Pinangunahan ni Bonifacio ang pagpunit ng kanilang mga sedula, bilang tanda 

ng pagsuway sa pamahalaang España. Kanilang itinaas ang mga sandata at sabay-

sabay na sumigaw ng “Mabuhay ang Pilipinas”. Ito ang tinatawag na sigaw sa 

Pugadlawin na  naging hudyat ng pagsisimula ng unang himagsikang Pilipino. Bagamat 

pinagpayuhan ni Dr. Jose Rizal  si Andres Bonifacio na huwag munang mag-alsa dahil 

hindi pa sila handa, isinulong din niya ang pag-aalsa ng Katipunan. 

 
Lagablab ng Himagsikan 

 

 Ang unang sagupaan ng mga magkalabang tropa ng Kastila at Katipunan ay 

nangyari sa San Juan Del Monte noong Agosto 29, 1896. Pinamunuan ang mga 

katipunero nina Bonifacio at Jacinto. Ngunit napilitang umatras ang mga katipunero 

nang dumating ang mga dagdag na kawal ng mga Kastila. 

  

 Wari’y isang  hudyat ang paglalabang iyon. Nang mga sandali ring iyon,  sabay-

sabay  na nag-alsa at nakipaglaban ang mga rebelde sa Santa Mesa, Pandacan, 

Pateros, Taguig, San Pedro Makati, Caloocan, Balik-Balik,  San Francisco de Malabon, 

Kawit, at Noveleta sa Cavite. Sa dakong hilaga, ang mga rebelde ng San Isidro, Nueva 

Ecija, Pampanga at Tarlac ay nakipaghamok din. Sa Laguna, Batangas at Cavite, ang 

mga rebelde ay panabay na sumalakay sa mga garison ng mga Kastila na pawang 

nagitla sa mga pagsalakay. 

 

 Nang si Bonifacio at iba pang lider tulad ni Jacinto, Macario Sakay, Apolonio 

Samson, Faustino Guillermo at Heneral Lucino ( alyas Payat) ay nagtayo ng kampo sa 

may  Marikina matapos ang digmaan sa San Juan, marami ang dumating upang 

sumapi sa rebolusyon. 

 

 Nagitla ang noo’y Gobernador Heneral na si Ramon Blanco nang makitang nag-

aalsa ang buong Katagalugan kasama ang Kapampangan at Tarlac. Kinabibilangan  ito 

ng walong lalawigan: Batangas, Cavite, Laguna, Maynila, Bulacan, Nueva Ecija, Tarlac 

at Pampanga. Ang mga lalawigang ito ang bumubuo ng walong sinag ng araw sa ating 

pambansang bandila. 
 
Batas Militar 
 

 Upang mapigil ang paglaganap ng rebolusyon, inilagay ng mga Kastila ang 

walong lalawigang ito sa ilalim ng batas militar. Hinalughog ang mga bahay at ari-arian 

ng mga pinaghihinalaang tumutulong sa mga rebelde. Ang mga sumukong rebelde ay 

ikinulong sa Fort Santiago at pinahirapan. Ang iba naman ay itinapon sa malalayong 

lugar. Marami ring pinatay tulad ng ginawang masaker sa labintatlong pari sa Cavite na 

tinaguriang “Trece Martires”. Higit sa lahat, hinatulan ng kamatayan si Dr. Jose Rizal at 

binaril sa Bagumbayan noong Disyembre 30 1896. Ang pagka-martir ni Dr. Rizal ay 

nagsilbing gatong na lalo pang nagpaalab ng damdaming nasyonalismo upang isulong 

pang lalo ang rebolusyon.  

 

 Ang “paghahasik ng lagim” na ipinatupad ni Gobernor Heneral Ramon Blanco ay 

hindi nagpahina ng loob ng mga Pilipino. Bagkus pinalakas pa nito ang pwersa ng 

rebolusyon.  Sumali na rin kalaunan sa pag-aaklas ang Bataan, Zambales, Camarines 

Sur at Camarines Norte. Ang rebolusyon ay nakarating hangang Puerto Princesa sa 

Palawan at lumaganap sa buong kapuluan. 

 

Gawain 2: Pagpapalalim ng Kaalaman 
Sagutin mo sa iyong kwaderno ang sumusunod na mga tanong: 

1. Ano ang ibig sabihin ng pagpunit ng cedula ng mga katipunero? 

 2. Makatarungan bang daanin ng mga katipunero sa rebolusyon ang kanilang  

 paghahangad ng kalayaan? 

 3. Ano ang epekto sa mga Pilipino ng pagbaril kay Jose Rizal sa Bagumbayan? 



 15

Tandaan Mo!  
 Nang mabunyag ang Katipunan marami sa mga kasapi nito 

ang inaresto. Ang mga nakatakas ay nagpunta sa Pugadlawin 

at dito pinunit nila ang kanilang mga cedula at dito inihudyat ang 

simula ng rebolusyon para sa kalayaan.  

 Walong lalawigan ang unang sumali sa pag-aalsa. Dumami ang sumapi sa 

samahan at sumama sa paghihimagsik, hanggang ang rebolusyon ay kumalat sa 

buong kapuluan. 

 Ang pagkamartir ni Dr. Jose Rizal ang nagpaalab ng damdaming makabayan at 

nagpasulong sa rebolusyon. 

 
 
Gawain 3: Paglalapat 
Ipagpalagay mo na ikaw ay isa sa mga katipunerong nabuhay noon at 

nakipaglaban. Itala sa iyong “diary” ang naganap na pakikipaghamok mo sa alinmang 

lugar na pinangyarihan ng paglalaban. Gawing makatotohanan ang iyong pahayag na 

maaaring basahin ng iyong mga apo at apu-apuhan. 

 

ARALIN 3 
ANG PAG-AAGAWAN SA LIDERATO NG REBOLUSYON 
 

 Ang araling ito ay tatalakay sa pag-aagawan ng liderato ng rebolusyon at  kung 

paano napasakamay ni Aguinaldo ang  pamunuan ng Rebolusyon. Marahil nagtataka 

ka kung paanong nawala si Andres Bonifacio sa huling yugto ng labanan. Tutuklasin 

natin iyan sa araling ito. 

 

 Pagkatapos ng araling ito, inaasahan na iyong: 

 1. Masusuri ang mga pangyayari sa pagitan ng pangkat na Magdiwang at 

Magdalo; at 

 2. Matutukoy ang epekto ng alitan nina Bonifacio at Aguinaldo. 

Gawain 1: Pag-isipan Mo! 
Humanap ng mga larawan nina Andres Bonifacio at Emilio Aguinaldo. Idikit ito 

sa kwaderno at sa ilalim ng mga larawan, ilagay ang katangian at kahinaan ng 

dalawang lider ng rebolusyon. Pagkatapos ng aralin, balikan mo ang iyong mga ginawa 

at dagdagan mo ng natutuhan mo mula sa aralin. Handa ka na ba?  

 

Ang Pagsikat ni Emilio Aguinaldo  

 Nang sumiklab ang himagsikan si Emilio Aguinaldo ay alcalde ng Kawit. Kagaya 

ni Bonifacio nanguna rin siya sa pag-aalsa sa iba’t ibang parte ng Cavite. Nagtamo ng 

maraming panalo si Aguinaldo sa kanyang pakikipaglaban kaya ang kanyang 

popularidad ay umangat. Samantala, si Andres Bonifacio ay nagtamo naman ng sunud-

sunod na pagkatalo sa pakikipaglaban, bagay na nagpababa sa kanyang popularidad. 

Sanhi ng pangyayaring ito, hindi naiwasan ang pagkakaroon ng mga alinlangan, 

salungatan, at tunggalian sa pamunuan ng Katipunan. Ito ay nagbunga ng pagkakaroon 

ng dalawang pangkat at liderato sa samahan. 

 Ang Katipunan ay nagkaroon ng dalawang magkaribal na konseho sa Cavite: 

ang Magdiwang na pinamunuan ng tiyo sa asawa ni Bonifacio na si Mariano Alvarez at 

ang Magdalo na pinamunuan ni Baldomero Aguinaldo, pinsan ni Emilio Aguinaldo. May 

mga indikasyon na sa simula pa lamang ay mayroon ng balak ang Magdalo na 

magtatag ng bagong pamunuan at gobyerno na papalit sa Katipunan. Ito ay makikita sa 

dalawang manipesto na inilabas ni Emilio Aguinaldo noong Oktubre 31, 1896 na 

nagpapahayag sa layunin ng rebolusyon na maging malaya ang Pilipinas at 

naghihikayat sa lahat ng mga Pilipino na sundin ang halimbawa ng mga taga-Europa at 

Amerika sa pakikipaglaban tungo sa kalayaan.  

 Ang unang manipesto ay nagpahayag na ang Magdalo ay nagtatag na ng 

gobyernong probisyonal sa mga bayan na kanilang nasakop. Hiniling sa lahat ng 

Pilipino na mag-alsa at kilalanin ang bagong Gobyerno ng Rebolusyon. 

 Ang ikalawang manipesto ay nagbuo  sa kumiteng sentral ng rebolusyon at 

nagtalaga ng mga hukbo. 

 Sa pamamagitan ng dalawang manipestong ito, naunahan ni Aguinaldo si 

Bonifacio sa pamunuan ng rebolusyon. 

 Upang tapusin na ang alitan sa pamunuan, nagkaroon ng pagpupulong sa Imus, 

Cavite noong Disyembre 31, 1896. Walang nakapagbigay ng solusyon, bagkus ay 

pinag-usapan kung nararapat pa bang pamunuan ng Katipunan ang rebolusyon o 

palitan na ito ng bagong rebolusyunaryong gobyerno. Ang mga Magdalo ay 

nagpanukala ng konstitusyon na inihanda ni Edilberto Evangelista para sa 

iminungkahing gobyerno. Nahati ang asembliya at lalong lumalim ang alitan nina 

Bonifacio at Aguinaldo. 

 Noong Marso 22, 1897, ang Magdalo at Magdiwang ay muling nagpulong. Sa 

ginanap na kumbensyong ito sa Tejeros, Cavite, pinagkasunduan na magtatag ng  

rebolusyunaryong pamahalaan sa halip na Katipunan. Nagkaroon ng eleksyon at sa 

posisyong pagkapangulo ay nanalo si Emilio Aguinaldo at nahalal naman bilang direktor 

ng interior at lokal na pamahalaan si Andres Bonifacio. Tinutulan ni Daniel Tirona ang 

pagbibigay ng posisyon kay Bonifacio sa dahilang hindi ito isang abogado. Nagalit si 

Bonifacio, iniwan ang kumbensiyon at nagtatag din siya ng sariling pamahalaan. Bunga 

nito, ipinadakip siya ni Emilio Aguinaldo at nilitis sa kasong pagtataksil sa bayan at 

sedisyon. Nahatulan siya ng kamatayan, tinugis hanggang sa mapatay kasama ng 

kanyang kapatid na si Ciriaco sa Bundok Buntis, Maragondon, Cavite noong Mayo 10, 

1897. 

 

Gawain 2: Pagpapalalim ng Kaalaman 
 

Sagutin ayon sa iyong pagkaunawa: 

 1. Ano sa palagay mo ang dapat pang ginawa ng mga katipunero upang 

maiwasan ang pagkakahati nito sa dalawang pangkat?__________________________ 

 2. Tama ba ang ginawa ni Andres Bonifacio na magtatag din ng bagong 

pamahalaan? Bakit? Bakit hindi?___________________________________________ 

 3. Ano ang nakita mong kulang pa sa mga Pilipino upang maging matagumpay 

sa rebolusyon?_________________________________________________________ 

Tandaan Mo! 
 Habang nagpapatuloy ang rebolusyon, nagkaroon ng alitan at 

pag-aagawan sa liderato sina Bonifacio at Aguinaldo. Nahati rin 

sa dalawang pangkat ang rebolusyon: ang mga Magdalo na 

sumuporta kay Aguinaldo, at ang Magdiwang na sumuporta naman kay 

Bonifacio.  

 Sa Kumbensyon ng Tejeros, nakuha ni Aguinaldo ang liderato, at itinatag ang 

rebolusyunaryong pamahalaang  ipinalit sa Katipunan.  

 Nagtatag din ng pamahalaan si Bonifacio subalit siya ay isinakdal ni Aguinaldo 

ng pagtataksil at nahatulang mamatay. Si Andres Bonifacio, kasama ang 

kanyang kapatid na si Ciriaco, ay napatay noong Mayo 10, 1897 sa Bundok 

Buntis Maragondon, Cavite.  

 

Gawain 3:  Paglalapat 
 Ang mga sumusunod ay mga lugar sa Cavite sa kasalukuyan. Sa 

anong pangyayari  o kaninong tao mo maiuugnay ang mga pangalan ng 

mga lugar na ito? 

 

 

 

 

1. Aguinaldo Highway  3. Gen. Trias, Cavite 5. Maragondon, Cavite 
2. Trece Martires, Cavite 4. Kawit, Cavite  6. Imus, Cavite 

7. Tejeros, Cavite

ARALIN 4 
ANG KASUNDUAN SA BIAK-NA-BATO 
AT PAGSUKO NG MGA REBOLUSYUNARYO 
 

 Aalamin mo sa araling ito kung ano ang Kasunduang naganap sa Biak-na-Bato 

at paano ang pagsuko ng mga lider ng rebolusyon. Bakit kailangang makipagsundo ang 

mga rebolusyonaryo? Ano ang dahilan ng pagsuko ng mga rebolusyonaryo? 

 

Pagkatapos ng araling ito, inaasahang ikaw ay: 

 1. Makapagbibigay ng implikasyon ng Kasunduan sa Biak-na-Bato; at 

 2. Mabibigyang halaga ang pagsuko ng mga lider ng rebolusyon. 

 
Gawain 1: Pag-isipan Mo! 

Maikukumpara mo kaya ang dalawang pangyayari sa rebolusyon? Subukan 

mo. 
Sigaw ng kalayaan sa PugadLawin  Kasunduan sa Biak-na-Bato 

Lider:___________________________  Lider:___________________________ 

Ginawa:_________________________  Ginawa:_________________________ 

Ibig Sabihin:______________________  Ibig Sabihin:______________________ 

Epekto:__________________________  Epekto:__________________________ 

Sang-ayon ka ba?_________________  Sang-ayon ka ba?_________________ 

Bakit?___________________________  Bakit?___________________________   

 
Ang Kasunduan sa Biak-na-Bato 
 

Kahit nanghina at nawalan ng sigla ang mga rebolusyonaryo sanhi ng 

pagkamatay ni Andres Bonifacio, buong giting pa rin nilang hinarap ang mga Kastila.  

 Masigasig ding nakipaglaban ang mga Pilipino sa maraming probinsya dahil sa 

hiling ni Aguinaldo na ipagpatuloy ang pakikipaglabang gerilya.  



 20

Habang pinaplano ni Hen. Aguinaldo na magtatag ng Republika ng Biak-na-Bato, 

may mga lumutang na mungkahing pakikipag-usap sa pamahalaang Kastila para sa 

kapayapaan. Nag-alok na ang Pamahalaang Kastila ng pagpapatawad. 

 Nagkusang loob si Pedro Paterno, isang mestisong Intsik na mamagitan sa 

dalawang panig upang isulong ang pagkakasundo para sa kapayapaan. Dito nabuo ang 

Kasunduan sa Biak-na-Bato sa pagitan ni Heneral Emilio Aguinaldo at Gobernador 

Heneral Primo de Rivera. Parehong may hiniling na mga kondisyon ang mga Kastila at 

Pilipino. Mula sa mga Pilipino, humiling ang mga Kastila na umalis sa bansa si 

Aguinaldo at ang mga lider na Pilipino. Kailangan ding isuko ang mga armas at sumuko 

ang mga rebelde. Ang mga Kastla ay magbabayad ng P800,000 sa liderato ng 

himagsikan. Ang P400,000 ay babaunin ni Emilio Aguinaldo at mga kasama sa 

pagtungo sa Hong Kong. Ang P200,000 ay ibibigay kapag isinuko na ng mga rebelde 

ang mga armas; at ang P200,000 ay ibibigay para sa mga naulila at nasira ng digmaan. 

 Kahit napatunayan ng masang Pilipino na kaya nilang makipaglaban ng walang 

lider, kahit hindi ganap maunawaan ng masang Pilipino ang implikasyon ng pagsuko ng 

kanilang lider sa Biak na Bato maluwag nilang tinanggap ang pamumuno ni Aguinaldo 

na walang pasubali at nagpatuloy sa kanilang pakikibaka. 

 

Pagkabigo ng Kasunduan sa Biak-na-Bato 
 
 Sa dahilang walang tiwala ang mga Pilipino at Kastila sa isa’t isa, hindi natupad 

ang Kasunduan. Nasa Hongkong na si Emilio Aguinaldo nang nabalitaan niyang   

nabigo ang Kasunduan. Hindi ibinigay ng mga Kastila ang kapupunan ng  halagang 

kanilang ipinangako. Nagplano siyang bumalik upang magtatag ng sariling pamahalaan. 

Namili siya ng armas, nagpagawa ng bandila kay Marcela Agoncillo, at nakipag-usap sa 

Amerikanong si Spencer Pratt na noo’y Konsul sa Singapore. Hinimok siya ni Pratt na 

bumalik sa Pilipinas at ipagpatuloy ang rebolusyon. Nahikayat si Aguinaldo sa pangako 

ng Amerikano na tutulungan ang Pilipinas laban sa Espanya. Bumalik ng Pilipinas si 

Aguinaldo sakay ng Amerikanong barkong McCulloch noong Mayo 19, 1898. Naratnan 

niya ang mga Pilipino na patuloy pa ring nakikipaglaban sa mga Kastila.  Nakubkob na 

sana ng mga rebolusyonaryo ang Intramuros at mapapasubo na ang mga Kastila nang 

magsidaong ang mga Amerikano sa pampang ng Maynila. 

 

 

Gawain 2: Pagpapalalim ng Kaalaman 
 

Sagutin sa kwaderno ang mga sumusunod na tanong: 

1. Sa iyong palagay mas naging matagumpay kaya kung si Andres Bonifacio ang 

namuno sa rebolusyunaryong pamahalaan? Bakit? Bakit hindi? 

2.  Sa palagay mo kaya ay magagawa ni Andres Bonifacio ang makipagkasundo sa 

Kastila? 

 
Tandaan Mo! 
 Nang mapatay si Bonifacio sa utos ni Aguinaldo, nanghina ang mga 

rebolusyunaryo subalit hindi sila nawalan ng pag-asa. Ipinagpatuloy 

nila ang pakikipagdigma sa mga Kastila.  

 Sa pamamagitan ni Pedro Paterno, nagkaroon ng Kasunduan sa Biak-na-Bato para 

sa kapayapaan. Sumuko ang mga lider ng rebolusyon, ibinaba ang mga armas at 

nagtungo si Emilio Aguinaldo at mga kasama sa Hongkong.  

 Nagbayad ang pamahalaang Kastila sa mga rebolusyunaryo bahagi ng halagang 

ipinangako at nangako ng maraming pagbabago. Hindi natupad ang Kasunduan 

kaya sa panghihikayat ng isang opisyal ng Amerika na nangakong tutulungan si 

Aguinaldo sa pakikipaglaban sa mga Kastila ay bumalik si Aguinaldo at mga 

kasamahan nito sa Pilipinas upang ituloy ang rebolusyon. 

Gawain 3: Paglalapat 
 
Pumili ng makabagong lider sa ating lipunan at ikumpara ito kay Emilio 

Aguinaldo. Isulat ito sa iyong kuwaderno. 

Makabagong Lider:__________________         Emilio Aguinaldo 

Mga Ginawa:      Mga Ginawa: 

 1_______________________  1.______________________ 

 2.______________________  2.______________________ 

 3._______________________  3.______________________ 

Mga Dapat Pang Gawin     Mga Dapat Pang Ginawa: 

1.________________________  1.______________________ 

2.________________________  2.______________________ 

3.________________________  3.______________________ 

 
 
ARALIN 5 
ANG PAGPAPATULOY NG REBOLUSYON 
AT PAGBUHAY NA MULI SA KATIPUNAN 
 

  Tatalakayin naman natin ngayon ang mga pangyayaring naganap sa Pilipinas 

nang magtungo ng Hongkong si Aguinaldo kasama ang iba pang lider ng rebolusyon. 

Makikita natin dito na ang mga Pilipino ay hindi sumuko, bagkus ay patuloy na 

nakipaglaban upang makamit ang kanilang kalayaan. 

Gawain 1: Pag-isipan Mo! 
Direksyon: Kulungin ang mga titik upang makabuo ng pangalan ng mga lider 

ng rebolusyon na nagpatuloy makipaglaban matapos sumuko si Hen. Emilio Aguinaldo.  

 

Q W E R T Y F E L I C I A N O 

F R A N C I S C O L L A M A J 

X Z A S D F G O V B N M L S H 

O A B A Y A T O R R E S J K O 

L A D G S O L U B A K A M H C 

E H I F R A N C I S C O S D S 

B Z R D Y O P G J L M N V D O 

A B I V A L I N T I N C H K N 

S S N D I A Z K L U R Y P M H 

I E M I L I O J A C I N T O X 

 

Mga Gabay: 

• Ang pinuno sa pag-aaklas sa Bulacan 

• Ang namuno sa Gitnang Luzon 

• Ang namuno sa La Union at Ilocos Sur 

• Ang namuno sa Caloocan 

• Ang isa sa tagapagtatag ng Katipunan 

• Ang namuno sa Cebu 

• Ang matalik na kaibigan ni Andres Bonifacio na kinilala bilang Utak ng Katipunan 

 

“Tuloy ang Laban” 
 Ang pag-alis at pagpunta ni Aguinaldo sa Hong Kong ay hindi nangahulugang 

pagtigil ng pag-aalsa ng mga Pilipino. Nagkaroon ng mga biglaan at sabay–sabay na 

pag-aalsa sa iba’t ibang probinsya. May mga bagong pinuno na lumitaw sa iba’t ibang 

lugar. Ang Bulacan ay nag-alsa muli sa pamumuno ni Isidro Torres. Si Heneral 

Francisco Makabulos Soliman ay namuno naman sa Gitnang Luzon. Ang La Union at 

Ilocos Sur ay pinamunuan naman ni Isabelo Abaya. Nagkaroon din ng pag-aalsa sa 

Daet, Camarines Norte at sa Maynila. Si Feliciano Jhocson, isa sa tutol sa Kasunduan 

ng Biak-na-Bato, ay nagtungo sa Pugadlawin sa Caloocan at ipinagpatuloy ang 

himagsikan.  

 Itinuturing ng mga Kastila ang mga labanang ito bilang isang bandidong 

operasyon. Subalit ang mga pagkilos na ito ay mga gawaing nagpapakita ng pagbuhay 

na muli ng Katipunan at ng mga layunin nito. Ang dokumentong Sangguniang Hukuman 

na isinulat ni Jacinto noong Pebrero 1898 ay nagpapatunay na abala siya sa muling 

pagbubuo ng samahan sa Laguna. Isa pang dokumento na nagpapatunay sa 

pagpapatuloy ng Katipunan at rebolusyon ay ang “Konstitusyon ng Heneral 

Ehekutibong Kumite ng Gitnang Luzon. Pinagtibay ito noong Abril 1898, at may 

apatnaput-limang pumirma kabilang sina Makabulos at Valentin Diaz. 

 Ang pag-aalsa ng mga Cebuano noong 1898 ay pinamunuan naman ni 

Francisco Llamas. Ang Panay ay nagsimulang mag-alsa noong Marso 1898. Kaya kahit 

na sumuko na sina Aguinaldo at nagtungong Hongkong, ang mga Pilipino ay patuloy na 

nakipaglaban at nakibaka tungo sa kanilang inaasam na kalayaan. 

 

Gawain 2: Pagpapalalim ng Kaalaman 

Sagutin ang mga tanong sa iyong kwaderno:  

1. Sa iyong palagay, bakit nagpatuloy pa sa pakikipaglaban ang iba pang lider 

matapos ang Kasunduan sa Biak-na-Bato? 

2. Bakit di gaanong pinansin ng mga Kastila ang mga pag-aalsang ito? 

3. Marapat pa bang buhaying muli ang Katipunan gayong mayroon ng 

rebolusyunaryong pamahalaan na nasa Hong Kong? Bakit? Bakit hindi? 

Tandaan Mo! 
 Ang mga Pilipino ay patuloy na nakipaglaban sa mga Kastila kahit na 

sumuko na ang mga lider ng rebolusyon at nagpunta sa Hong Kong.  

 May mga bagong lider na lumitaw at patuloy na nakipaglaban tulad 

nina Francisco Llamas, Feliciano Jhocson, Isabelo Abaya at marami pang iba. 

Maraming mga dokumento ang nagpatunay na binuhay muli ng mga rebolusyonaryo 

ang Katipunan upang ipagpatuloy ang pagkikipaglaban tungo sa kalayaan. 

 

 

Gawain 3: Paglalapat 
Sa mga bagong lider ng rebolusyon, sino ang iyong hinangaan o gusto 

mong tularan? Bakit? Isulat sa kwaderno ang mga gagawin mo upang 

tularan siya. 

MGA DAPAT TANDAAN SA MODYUL NA ITO 

 
 Dahil sa labis na pagpapahirap ng mga mananakop at sa nagigising na kamalayan 

sa mga Pilipino, naging ganap ang rebolusyon para sa kalayaan. 

 Ang Sigaw sa PugadLawin ang naging hudyat ng pagsisimula ng rebolusyon. 

 Nagkaroon ng mga tagumpay ang mga pag-aalsa subalit ang mga lider ng 

rebolusyon ay nagkaroon ng alitan na nagbunga sa pagkakaroon ng dalawang 

magkaribal na pangkat: Ang Magdalo na sumusuporta kay Aguinaldo at ang 

Magdiwang na sumusuporta kay Bonifacio. 

 Sa Kumbensyon sa Tejeros, naagaw ni Aguinaldo ang pamumuno ng rebolusyon at 

napalitan ang Katipunan ng Rebolusyonaryong Pamahalaan. 

 Nagtayo rin ng pamahalaan si Bonifacio subalit inakusahan siya ng pagtataksil at 

nahatulang mamatay. Naiwan si Aguinaldo sa pamumuno ng rebolusyon. 

 Nagkaroon ng Kasunduan sa Biak-na-Bato at sa halagang P800,000 ay sumuko ang 

mga lider ng rebolusyon. 

 Nagtungo sa Hongkong si Aguinaldo upang mag-ipon ng puwersa at armas, 

samantalang ang mga Pilipino sa Pilipinas ay nagpatuloy sa kanilang 

pakikipagdigma tungo sa kalayaan. Bumalik siya sa Pilipinas upang ipagpatuloy ang 

rebolusyon sa panghihikayat at pangakong tulong ng mga Amerikano. 

PANGHULING PAGSUSULIT: 
   Bilugan ang titik ng tamang sagot: 

 

1. Ang tunay na dahilan ng pagkabigo ng Kasunduan sa Biak-na-Bato: 

A. pagkamatay ni Andres Bonifacio 

B. pagkabulgar ng Katipunan 

C. pagsikat ni Emilio Aguinaldo 

D. pag-aalinlangan ng mga Kastila at Pilipino sa isa’t isa 

2. Saang bansa ginawa ang bandilang Pilipino? 

A. Japan 

B. Hongkong 

C. Indonesia 

D. Singapore 

3. Bakit naisip ni Emilio Aguinaldo na bumalik sa Pilipinas upang ituloy ang himagsikan? 

A. Tinawagan siya ng mga rebolusyunaryo rito. 

B. Pinangakuan siyang tutulungan ng pinunong Amerikano. 

C. Sinunod lamang niya ang Kasunduan na bumalik siya. 

D. Magiging pangulo siya kung babalik dito. 

 4. Nagdulot ng ________ ang kawalan ng pagkakaisa ng mga lider sa 

himagsikan,  

A. katiwalian 

B. tagumpay 

C. kapangyarihan 

D. kabiguan 

5. Nahalal bilang ________ si Andres Bonifacio sa pamunuan ng mga 

manghihimagsik sa naganap na kumbensyon sa Tejeros. 

A. Pangulo 

B. Kapitan Heneral 

C. Direktor ng Interior at Pamahalaang Lokal 

D. Direktor ng digmaan 

6. Si _________________ ang nagbunyag ng Katipunan. 

                A. Macario Sakay 

B. Faustino Guillermo 

C. Pedro Paterno 

D. Teodoro Patino 

7. Si __ang kinilalang mahusay na pinuno sa labanan noong unang yugto ng himagsikan: 

A. Andres Bonifacio  

B. Ladislao Diwa 

C. Teodoro Patinio 

D. Emilio Aguinaldo 

8. Ang _________ isa sa walong lalawigan na nag-alsa noong panahon ng 

himagsikan ay kasama ang Cavite, Laguna, Maynila, Batangas, Tarlac, 

Nueva Ecija, Bulacan. 

A. Romblon 

B. Quezon 

C. Pampanga 

D. Mindoro Oriental 

9. Nahatulang mamatay ang magkapatid na Andres at Protacio Bonifacio sa kasalanang: 

A. pagtataksil sa bayan 

B. pagkampi sa Kastila 

C. pandaraya sa eleksyon 

D. pagpapabaya sa tungkulin 

10. Ang Kasunduan sa Biak-na-Bato ay nagsasaad na ang mga rebeldeng Pilipino ay: 

A. papatawan ng parusa 

B. patatawarin sa kasalanan 

C. papaalisin lahat sa Pilipinas 

D. pagtrabahuhin sa tanggapan 

11. Layunin ng Kasunduan sa Biak-na-Bato na: 

A. itigil ang labanan para sa ikatatahimik ng bansa 

B. ibigay na ang kalayaang hinihingi ng Pilipinas  

C. itago sa lahat ang mga anomalya sa pamahalaan 

D. ituloy ang labanan kahit may Kasunduan 

       12. Ang ibig sabihin ng Kasunduan sa Biak-na-Bato ay: 

A. Kastila pa rin ang mamumuno sa bansa. 

B. Pilipino na ang mamumuno sa bansa. 

C. Malaya na ang mga Pilipino. 

D. Mananatili si Aguinaldo bilang pinuno ng bansa. 

13. Kung ang pangkat Magdalo ay kay Emilio Aguinaldo, ang pangkat 

________naman ay kay Andres Bonifacio, 

A. Magtanggol 

B. Magalang 

C. Magdalo 

D. Magdiwang 

14. Humingi ng payo si Andres Bonifacio kay _______kung dapat ituloy ang himagsikan. 

A. Jose Rizal 

B. Emilio Aguinaldo 

C. Pio Valenzuela 

D. Emilio Jacinto 

15.  Siya ay kinilalang Utak ng Himagsikan. 

A. Emilio Jacinto 

B. Andres Bonifacio 

C. Emilio Aguinaldo 

D. Apolinario Mabini 

16. Habang tumatagal ano ang namagitan sa kampo ng mga manghihimagsik sa 

pamumuno nina Bonifacio at Aguinaldo? 

A. Nagkaroon ng hidwaan 

B. Nagkanya-kanya 

C. Nagplano sa laban 

D. Nagwalang bahala sa tungkulin 

17. Sino ang tumutol na bigyan ng pwesto si Andres bonifacio sa pamahalaang  

rebolusyunaryo?

A. Candido Tirona 

B.Daniel Tirona 

C. Mariano Trias 

D. Emilio Aguinaldo 

18. Saang bansa nagtungo si Emilio Aguinaldo bilang pagsunod sa Kasunduan 

sa Biak-na-Bato? 

A. Hongkong 

B. Guam 

C. Paris 

D. Amerika 

19. Nagdesisyon ang mga katipunero na ituloy ang himagsikan sa kabila ng 

maraming kakulangan nila nang: 

A. mabulgar ang samahang ito. 

B. matantong wala silang magagawa. 

C. matuklasang mananalo sila sa laban. 

D. magbigay ng suporta ang ibang lalawigan. 

20. Namagitan sa Kasunduan sa Biak-na-Bato si: 

A. Gobernador Heneral Primo de Rivera 

B. Emilio Aguinaldo 

 

C. Cayetano Arellano 

D. Pedro Paterno 

GABAY SA PAGWAWASTO 
PANIMULANG PAGSUSULIT 

1. A  6.C  11.A  16. A 

2.D  7.C  12.D  17.D 

3.C  8.A  13.A  18.D 

4.D  9.B  14.B  19.A 

5.A   10.A  15.A  20.B 

 

ARALIN 1 ANG PILOSOPIYA AT LAYUNIN NG KATUPUNAN 
 
Gawain 2: Pagpapalalim ng Kaalaman 

1. Ipinakikita ang kahalagahan ng pagsisikap sa hanapbuhay, kung mahal ng isang 

tao ang kanyang pamilya, magsisikap siyang mabuti upang kumita. 

2. Ipinahihiwatig na dapat kapag may binitawan tayong  pangako ay ating tutuparin. 

3. Ang kahalagahan ng mga kababaihan at pagkakapantay sa kalalakihan 

 

ARALIN 2 ANG SIGAW SA PUGAD LAWIN AT ANG  
PAGLAGANAP NG REBOLUSYON 
 
Gawain 1: Pag-isipan Mo! 
1. Cavite   2. Mariano Gil  3.Melchora Aquino 

4. Pugad Lawin  5.Teodoro Patiño  6.La Liga 

7. Katipunan   8.Andres Bonifacio  9.Emilio Aguinaldo 

10. Diaryo de Manila 11.Macario Sakay  12.Jose Rizal 

ARALIN 5 ANG PAGPAPATULOY NG REBOLUSYON AT  
PAGBUHAY NA MILI SA KATIPUNAN 

1.  Isidro Torres 

2. Francisco Makabulos 

3. Isabelo Abaya 

4.Feliciano Jhocson 

5.Valentin Diaz 

6.Francisco Llamas 

7.Emilio Jacinto 

 

PANGHULING PAGSUSULIT 
1.D  6.D  11.A  16. A 

2.A  7. D   12.A  17.B 

3. B   8.C  13.D  18.A 

4.D  9. A  14.A  19.A 

5.C  10. B   15.B  20.D 

 

 


